Health

Enstriksyon pou Netwaye ak Dezenfekte pandan Varyol Makak la pou Kay,
Lye Travay, Lekol ak Lot Lokal

Varyol makak la ka simaye lé yon moun manyen sifas oswa bagay ki te an kontak avek bouton oswa ple
yon moun ki gen viris la, oswa le li respire ti gout respiratwa yon moun pandan li pre li anpil pandan
yon peryod pwolonje.

Enstriksyon ki annapre yo se pou kay, lye travay, lekol ak 10t lokal. Pou enstriksyon pou anviwonman
medikal, ale sou cdc.gov/poxvirus/monkeypox/clinicians/infection-control.html epi klike sou

"Infection Control in Healthcare Settings" (Kontwol Enfeksyon nan Anviwonman Medikal).

Kontinye Netwayaj Abityeél la

Kontinye ak fason ou konn abitye netwaye a.

Kenbe Men Ou Pwop

Lave men ou souvan avek savon ak dlo, oswa itilize dezenfektan pou men ki abaz alkdl. Anplwaye yo ak
lekol yo ak jesyonné enstalasyon yo dwe kenbe yon rezev savon, sevyet papye ak dezenfektan ki abaz
alkol nan twalét yo.

Netwayaj Apre yon Ka Varyol Makak ki Konfime

Yon netwayaj anplis nesese seélman si yon moun yo konfime li gen varyol makak la (li gen yon rezilta tes
varyol makak pozitif) te lakay ou, nan lye travay ou, nan lekol la oswa nan lokal la pandan li te gen
sentom. Pou plis enfomasyon sou sentom varyol makak yo, ale sou nyc.gov/monkeypox epi klike sou
"Symptoms" (Sentom yo).

Viris varyol makak la ka viv sou sifas pandan lontan (sitou nan anviwonman ki fé nwa, ki fre e ki pa gen
anpil imidite) e petét pi lontan sou sifas mou (tankou méb ki ranboure ak sévyét twal). Gen anpil
dezenfektan ki ka sevi kont viris varyol makak la. Pou lis pwodui netwayaj ak dezenfektan Ajans
Pwoteksyon Anviwonman (U.S. Environmental Protection Agency, EPA) Etazini an, ale sou bit.ly/epa-
disinfectants-list.

Sa Pou W Mete Pandan W ap Netwaye oswa Manyen Deché
Pandan w ap netwaye oswa manyen deche, mete rad ki kouvri po ou néet, gan jetab, ak yon respirate
N95 oswa KN95 ki kouvri bouch ou ak nen ou.

Kijan pou Jete Deche
Moun ki gen varyol makak la dwe jete fatra yo nan pwop poubél pa yo ki fet pou sa, ki ta dwe gen yon
sache poubél ki kouvri andedan li.



Lye travay ki abitye okipe deché medikal dwe mete tout deche ki gen pou we ak netwayaj nan yon
sache fatra sele epi jete li ansanm ak deché medikal nomal yo. Lye travay ki pa abitye okipe deche
medikal dwe mete tout deche ki gen pou we ak netwayaj nan yon sache fatra sele, mete li nan yon lot
sache fatra epi jete li nan fatra jeneral la.

Netwayaj Anvan ltilizasyon Dezenfektan
Sevi ak metod netwayaj mouye pou evite simaye patikil enfektye yo. Pa ni epouste ni siye sifas yo
pandan yo sech.
e Byen netwaye ate a, sifas yo ak bagay yo manyen souvan yo, tankou manch pot ak bouton
limye, avek savon ak dlo oswa detéjan (pou wete salte ak debri) anvan ou sévi ak dezenfektan.
e Toujou suiv enstriksyon ki sou etiket pwodui netwayaj yo ak dezenfektan yo pou w ka sevi avek
yo yon fason san danje ki bay rezilta.

Itilizasyon Dezenfektan sou Sifas ak Bagay Di
Kek egzanp sifas ak bagay di se tab, biwo, manch pot, manch pou floch twalét, wobine, bouton limye ak
jwet.
e Sevi ak dezenfektan ki sou lis EPA a sou sifas ak bagay di. Suiv enstriksyon yo pou tan kontak la
ak itilizasyon an.
e Sevi ak pwodui yo nan zon ki byen ayere.
e Pa melanje dezenfektan ki diferan. Pa janm melanje amonyak ak klowoks.

Sifas Mou, Tapi ak Méb Ranboure

e Lave tout bagay ki ka al nan lesiv (tankou zorye ak lenn) e ke yon moun ki gen varyol makak te
petet itilize. Pou plis enfomasyon sou kijan pou w fé lesiv ou san danje, ale sou
on.nyc.gov/monkeypox-laundry-cr oswa on.nyc.gov/monkeypox-laundry-cr (pou blanchisri,
dray klinin ak sévis lesiv).

e Moun ki gen varyol makak la dwe evite kontak avek sifas ki mou ak pore ki pa ka lave pandan yo
malad. Mete yon kouveéti sou sifas mou ak pore yo ke ou kapab wete ak lave oswa jete.

e Netwaye ak vape meb ranboure moun ki gen varyol makak la te itilize.

Pou plis enfomasyon, ale sou nyc.gov/monkeypox.

